
GOUVÈNÈ HOCHUL ANONSE ETA NEW YORK TE BAY 15 MILYON DOLA NAN 
FINANSMAN FEDERAL POU RECHAJ VEYIKIL ELEKTRIK  

  
Sibvansyon Depatman Transpò Etazini an pral amelyore aksè nan enfrastrikti 

rechaj nan vil piti rive mwayen yo ak destinasyon touristik yo sa gen ladan pak 
eta ak otèl yo  

  
Sipòte objektif Lwa sou Lidèchip Klimatik ak Pwoteksyon Kominotè a pou 

diminye emisyon gaz a efè sè yo jiska 85 pousan disi 2050   
  
  
Gouvènè Kathy Hochul te anonse jodi a ke Eta New York te resevwa 15 milyon dola 
nan finansman federal pou devlope rechaj veyikil elektrik yo. Sibvansyon pou 
Enfrastrikti Rechaj ak Alimantasyon Depatman Transpò (Department of Transportation, 
DOT) Etazini an nan kad Lwa Bipatit sou Enfrastrikti (Bipartisan Infrastructure Law, BIL) 
a pral amelyore aksè a enfrastrikti rechaj ak transpò pwòp nan vil piti ak mwayen yo, 
pak eta ak lòt destinasyon touris, tankou otèl ak lòt zòn, pou kontinye ogmante 
disponiblite rechaj atravè Eta New York. Anons jodi a sipòte objektif Lwa sou Lidèchip 
Klimatik ak Pwoteksyon Kominotè (Climate Leadership and Community Protection Act, 
CLCPA) a pou diminye emisyon gaz a efè sè yo jiska 85 pousan disi 2050 ak egzijans 
Eta New a pou tout nouvo veyikil pasaje, kamyonèt ak veyikil itilitè espòtif (SUV) yo 
vann nan Eta New York se zewo emisyon disi 2035.  
  
"Redwi emisyon transpò ak tranzisyon nan machin elektrik se kle pou atenn objektif 
klimatik prensipal nou nan peyi a," Gouvènè Hochul te deklare. "Eta New York ap 
akselere aksè a enfrastrikti veyikil elektrik ki plase estratejikman pandan n ap kontinye 
fè avanse opsyon transpò pwòp ak an sante. Finansman sa a ki soti nan 
Administrasyon Biden pral asire rezidan yo ak vizitè yo genyen dènye teknoloji rechaj ki 
disponib pou satisfè bezwen tout vwayajè ak kominote atravè eta a."  
  
Prim sa a te bay kòm repons a yon aplikasyon Otorite Rechèch ak Devlopman Enèji Eta 
New York (New York State Energy Research and Development Authority, NYSERDA) 
te soumèt bay Administrasyon Otowout Federal Depatman Transpò Etazini sou non Eta 
New York nan mwa jen 2023. NYSERDA, an patenarya ak Biwo Sèvis Jeneral (Office of 
General Services, OGS) Eta New York, Pak Eta New York, Lwazi ak Prezèvasyon 
Istorik, ak Òganizasyon Planifikasyon Metwopoliten (Metropolitan Planning 
Organization, MPO) nan Eta New York ak lòt konsèy planifikasyon, pral administre fon 



sibvansyon yo pou yon sibvansyon ki konsantre sou pwogram kominotè ki vize pou 
konble twou vid ki genyen nan enfrastrikti rechaj pandan y ap koresponn sit yo ak kalite 
chaj ki pi efikas ak ki pi apwopriye pou lokal yo. Kalite enfrastrikti rechaj ki finanse anba 
pwogram sa a gen ladan chajè kouran dirèk rapid (Direct Current Fast Chargers, 
DCFC) ki pi bon pou chaje rapid ak chajè Nivo 2 ki apwopriye pou chaje pandan peryòd 
tan ki pi long.  
  
Prezidan ak Direktè Egzekitif Jeneral NYSERDA, Doreen M. Harris, te deklare, 
"Rechaj veyikil elektrik (EV) pratik, serye se kle pou amelyore opsyon transpò pwòp nan 
kominote yo ak destinasyon touristik yo. Nou fyè dèske nou te travay avèk patnè eta 
nou yo ak planifikatè minisipal yo sou estrateji sa a pou amelyore enfrastrikti transpò 
enpòtan nan zòn ki pa gen ase sèvis yo epi nou espere deplwaye plan sa a pou sipòte 
plis machin pwòp sou wout nou yo."  
  
Komisè Biwo Sèvis Jeneral Eta New York la, Jeanette Moy, te deklare, "Finansman 
federal Gouvènè Hochul te anonse jodi a pral ede asire tranzisyon New York nan 
transpò pwòp jwenn sipòte enfrastrikti rechaj ki nesesè pou satisfè bezwen flòt Eta nou 
an ak chofè veyikil elektrik yo atravè eta a. OGS fyè de travay nou ak NYSERDA ak tout 
patnè nou yo nan gouvènman eta a pandan n ap fè efò pou nou atenn objektif klimatik 
anbisye Gouvènè a epi asire yon avni zewo emisyon pou nou tout."  
  
Komisè Pak Eta New York la, Erik Kulleseid, te deklare, "Nou rekonesan pou 
lidèchip Gouvènè Hochul ak NYSERDA paske yo sekirize sibvansyon sa pou Eta New 
York. Nou akeyi estasyon rechaj sa yo pou asire ke li fasil pou vizitè nou yo itilize veyikil 
elektrik lè y ap vizite Pak Eta ak Sit Istorik nou yo. Yo ka pake, eksplore ak rechaje tèt 
yo ak machin yo an menm tan. Pandan n ap fete Santenè nou an, objektif nou se asire 
w Pak Eta ak Sit Istorik nou yo ap vini pou 100 ane k ap vini yo ak pi lwen."  
  
Pou aplike finansman sa a, NYSERDA pral lanse demann konpetitif pou pwojè ki 
konsistan avèk objektif prim lan, ki enkli:  

• Estasyon rechaj Nivo 2 nan plis pase 200 lokal, ki gen ladan pak eta a, 
otèl, lòt destinasyon touristik, bilding biwo eta a ak pakin minisipal atravè 
eta a. NYSERDA pral lanse yon demann pou sit potansyèl touris ak 
minisipal pou finalize lokal estasyon rechaj yo pral enstale.  

• Chajè DCFC yo nan jiska sis vil piti ak mwayen ki konsantre rejyonalman 
sou Long Island, nan Hudson Valley, ak nan Southern Tier. Vil yo chwazi 
yo pral genyen kominote defavorize Eta New York yo deziyen ak yon gwo 
pwopòsyon kay ki gen plizyè fanmi ki nan jiridiksyon yo. NYSERDA pral 
bay yon demann pou sit potansyèl ki nan zòn yo idantifye yo pou finalize 
kote estasyon rechaj yo dwe enstale.  

• Devlopman Mendèv pou fòme Nouyòkè yo pou yo enstale ak konsève 
estasyon rechaj yo.  

Estasyon rechaj sa yo pral asire li fasil pou Nouyòkè ak vizitè New York yo sèvi ak 
veyikil elektrik yo nan woutin chak jou yo ak nan vwayaj ki pi long yo. Estasyon rechaj 
Nivo 2, lè yo plase estratejikman nan destinasyon touris yo, pral soulaje nesesite pou 
itilize estasyon rechaj DCFC ki pi rapid nan vwayaj ki pi long yo, kidonk sa ki diminye 
bezwen pou amelyore rezo elektrik. Estasyon DCFC nan vil yo ogmante opòtinite pou 
moun ki pa gen aksè a chajè lakay yo pou kondwi veyikil elektrik yo epi pèmèt plis 
vwayaj veyikil elektrik toupatou.  
  
Finanse atravè Lwa Bipatit sou Enfrastrikti epi ke Administrasyon Otowout Fderal DOT 
la administre, Pwogram Sibvansyon Diskresyonè Enfrastrikti Rechaj ak Alimantasyon 
(Charging and Fueling Infrastructure, CFI) an, pral bay 2.5 milya dola sou senkan pou 
deplwaye estratejikman chajè veyikil elektrik ak lòt pwojè enfrastrikti altènatif pou fè gaz 
nan veyikil nan lokal ki aksesib piblikman nan kominote iben ak riral yo, ansanm ak 
Koridò Kabiran Altènatif (Alternative Fuel Corridors, AFC) ki deziyen yo. Pou plis 
enfòmasyon sou Lwa sou Enfrastrikti Prezidan Biden ak envestisman nan veyikil 
elektrik yo, tanpri vizite sit entènèt BIL FHWA.  
  
Lidè Majorite Sena a, Chuck Schumer, te deklare, "New York fèk resevwa yon gwo 
kout pous nan Lwa Bipatit sou Enfrastrikti ak Travay pou monte nouvo estasyon rechaj 
veyikil elektrik yo atravè tout Empire State la. Veyikil elektrik yo ap grandi nan popilarite, 
epi pou endistri sa a reyisi nou bezwen fè chaje machin ou fasil ak pratik tankou ranpli 
yon tank gaz, ak envestisman jodi a pral ede nou fè sa sèlman lè nou pote plis estasyon 
rechaj kote moun travay ak nan destinasyon touris popilè atravè New York. Lè m te fè 
adopte Lwa Bipatit sou Enfrastrikti ak Travay la, se te envestisman tankou sa yo — ki 
ede ranfòse ekonomi eta a ak amelyore kalite lè a — mwen te gen nan tèt mwen. New 
York, anba lidèchip Gouvènè Hochul, ap ouvri wout pou konstwi rezo chajè veyikil 
elektrik nasyon nou an, ranfòse batay kont chanjman klimatik la epi mete nou sou wout 
yon avni ki pi pwòp."  
  
Senatè Kirsten Gillibrand te deklare, "Mobilite elektrik se avni transpò a epi li pral ede 
kreye yon anviwònman ki pi an sante ak pi pwòp pou Nouyòkè yo. Finansman federal 
sa a pral itilize pou konstwi enfrastrikti rechaj veyikil elektrik ki nesesè anpil nan Eta 
New York pou ede jwenn plis veyikil elektrik sou wout la, sa ki lakòz yon rediksyon nan 
emisyon kabòn ak lè pi pwòp pou Nouyòkè yo. Mwen fyè dèske mwen te goumen pou 
jwenn finansman sa a epi mwen pral kontinye goumen pou kreye yon anviwònman ki pi 
an sante pou tout moun."  
  

Reprezantan Paul Tonko te deklare, "Pandan tout tan mwen nan Kongrè a, mwen te 
fyè pou m ouvri wout la nan batay pou elaji enfrastrikti rechaj veyikil elektrik isit la nan 
New York ak atravè nasyon an. Se poutèt sa jodi a, mwen kontan selebre envestisman 
federal enpòtan sa a ki ranfòse efò nou pou konbat chanjman klimatik, atenn objektif 
emisyon nou yo, ak fè avanse transpò pwòp nan lavni an. Mwen kontan wè enpak efò 
sa a pral genyen sou Eta New York, epi mwen rete angaje nan pwomouvwa solisyon 
dirab ki fè nou avanse nan direksyon yon avni ki pi pwòp, ki pi vèt."  

  

https://gcc02.safelinks.protection.outlook.com/?url=https%3A%2F%2Fwww.fhwa.dot.gov%2Fenvironment%2Falternative_fuel_corridors%2F&data=05%7C02%7CRicardo.Pelaez%40otda.ny.gov%7Caeef1d9ed1684e3c8d0908dc13a4c9b0%7Cf46cb8ea79004d108ceb80e8c1c81ee7%7C0%7C0%7C638406845694396291%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=bxMPeWD1C%2B9mWtpA8hGXCa2ZDsMNLzmlI6G03HM4b%2FI%3D&reserved=0


Reprezantan Grace Meng te deklare, "15 milyon dola sa a pou rechaj veyikil elektrik 
yo trè enteresan pou New York. Lajan enpòtan sa a pral ede ranfòse ekonomi nou an 
epi asire yon avni pi pwòp nan tout eta nou an. Antanke reprezantan Konsèy Lidèchip 
Rejyonal nan New York la – ki travay pou ankouraje ak aplike lejislasyon Prezidan 
Biden te siyen – mwen fyè dèske Lwa Bipatit sou Enfrastrikti mwen te ede adopte a ap 
kontinye benefisye New York, epi ede pwochen jenerasyon nou yo."  
  
Prezidant Lig Elektè Konsèvatè (League of Conservation Voters) New York la, 
Julie Tighe, te deklare, "Pou netwaye sektè transpò nou an epi adrese kriz klimatik la, 
New York bezwen yon rezo rechaj veyikil elektrik solid pou moun ka chaje machin yo 
yon fason fasil nenpòt kote atravè eta a. Nou felisite NYSERDA paske li te resevwa 15 
milyon dola nan Lwa Bipatit sou Enfrastrikti ak Administrasyon Otowout Federal la ki 
pral ede New York konstwi enfrastrikti rechaj epi akselere revolisyon veyikil elektrik la."  
  
Direktris Egzekitif Enterimè Alyans pou Enèji Pwòp New York la, Deb Peck 
Kelleher, te deklare, "Aksè pare nan estasyon rechaj veyikil elektrik se yon enkyetid 
pou moun ki vle achte ak itilize yon veyikil elektrik. Nou bezwen yon rezo rechaj solid 
atravè eta a, e mwen bat bravo pou NYSERDA ak gouvènman federal la paske yo 
travay di pou fè sa vin yon reyalite. Yon kantite chajè k ap ogmante kote New York ap 
viv, travay, ak jwe pral ankouraje pi gwo itilizasyon veyikil elektrik ak rediksyon nan 
emisyon kabòn k ap chanje klima a."  
  
Prim sa a konplete envestisman kontinyèl Gouvènè Hochul nan transpò pwòp. New 
York ap envesti plis pase 2.7 milya dola nan veyikil zewo emisyon pandan senk ane k 
ap vini yo ak adopte règleman machin pwòp ak kamyon pwòp ki egzije 100 pousan 
lavant machin pasaje ak kamyon lejè zewo emisyon disi 2035. Inisyativ veyikil lejè aktif 
yo enkli rabè pou achte veyikil zewo emisyon atravè Pwogram Ranbousman Rabè pou 
Kondui Pwòp, (Drive Clean Rebate) NYSERDA a, sibvansyon pou veyikil zewo emisyon 
ak enfrastrikti rechaj atravè Pwogram Sibvansyon Minisipal Kominote Entelijan pou 
Klima (Climate Smart Communities, CSC) Depatman Konsèvasyon Anviwònmantal 
(Department of Environmental Conservation, DEC) Eta New York la, ansanm ak 
inisyativ "EV Make Ready" (Prepare pou Veyikil Elektrik), pwogram enfratstrikti 
rechaj EVolve NY Otorite Enèji New York (New York Power Authority, NYPA) 
la, enfrastrikti rechaj Charge Ready 2.0 pou Nivo 2 NYSERDA a ak pwogram 
Enfrastrikti Nasyonal Veyikil Elektrik (National Electric Vehicle Infrastructure, NEVI) 
Depatman Transpò (Department of Transportation, DOT) Eta New York la pou ede elaji 
itilizasyon veyikil elektrik.  
  
Plan Klimatik Nasyonal Eta New York ki Alatèt Peyi a  
Ajanda klimatik Eta New York la ki se lidè nan nasyon an fè apèl ak yon tranzisyon ki 
metodik epi ki jis ki kreye djòb ki soutni fanmi, ki kontinye ankouraje yon ekonomi vèt 
nan tout sektè epi asire ke omwen 35 pousan, avèk yon objektif 40 pousan, nan avantaj 
envestisman enèji pwòp yo ale nan kominote defavorize yo. New York, ki oryante pa 
kèk nan inisyativ klima ak enèji pwòp ki pi agresif nan peyi a, sou pwen pou reyalize yon 
sektè enèji zewo emisyon vè 2040, ki enkli 70 pousan pwodiksyon enèji renouvlab vè 
2030, ak netralite kabòn nan tout ekonomi an vè mwatye syèk la. Yon poto mitan nan 

tranzisyon sa a se envestisman san presedan New York pou devlope enèji pwòp yo, ki 
enkli plis pase 46 milya dola nan 65 pwojè enèji renouvlab ak transmisyon ki fèt sou 
gran echèl nan eta a, 6.8 milya dola pou redui emisyon batiman yo, 3.3 milya pou 
devlope enèji solè, plis pase 3 milya dola pou inisyativ transpò pwòp ak plis pase 2 
milya dola nan angajman NY Green Bank yo. Envestisman sa yo ak lòt sipòte plis pase 
170,000 djòb nan sektè enèji pwòp New York la an 2022 ak yon kwasans plis pase 
3,000 pousan nan sektè solè distribiye a depi 2011. Pou diminye emisyon gaz ki lakòz 
efè sè ak amelyore kalite lè a, New York te adopte tou règleman veyikil san emisyon, ki 
gen ladan egzije pou tout nouvo machin pasaje yo ak kamyon pwa lejè yo vann nan Eta 
a gen zewo-emisyon disi 2035. Patenarya yo ap kontinye fè aksyon klimatik New York 
la avanse avèk 400 Kominote Entelijans Klimatik ki anrejistre ak 100 Kominote ki 
sètifye, apeprè 500 Kominote Enèji Pwòp, ak pi gwo inisyativ kontwòl lè kominotè Eta a 
nan 10 kominote devavorize atravè eta a pou ede sible polisyon lè epi konbat chanjman 
klimatik la.  

